
Ambasada e Shteteve të Bashkuara të Amerikës bën prezantimin e Shërbimit të ri 
Informativ për Viza 

 
Ambasada e Shteteve të Bashkuara të Amerikës në Shkup ka kënaqësinë që t’ju prezantoj 
Shërbimin e ri Informativ për Viza (SH.I.V.) për ata të cilët banojnë në Maqedoni apo 
Kosovë. Duke filluar nga data 25 maj 2006, SH.I.V. do të jetë i vetmi shërbim i 
autorizuar që do të bëj caktimin e intervistave për viza dhe do të ofrojë informacione të 
përgjithshme nëpërmjet telefonit. Informatat gjithashtu do t’i keni në dispozicion në 
faqen tonë elektronike në adresën si vijon: http://skopje.usembassy.gov, ndërsa sektori 
konsullor i ambasadës amerikane më nuk do t’i pranoj kërkesat për caktimin e intervistës 
nëpërmjet shërbimit të faksit apo postës elektronike. 
 
Shërbimi Informativ për Viza i cili funksionon në më shumë se 35 shtete në të katër 
kontinentet e botës, në të njejtën mënyrë edhe tek ne do ta thjeshtëzojë procesin e 
caktimit të intervistës dhe do të ofrojë informata të menjëhershme në lidhje me 
procedurat dhe kushtet për aplikim në gjuhën maqedone, shqipe dhe anglishte.   
 

• SH.I.V. do të përgjigjet në pyetjet e të interesuarve për procedurat e aplikimit 
për viza joimigruese dhe imigruese; 

 
• SH.I.V. do të ofrojë informata në lidhje me llojet e vizave joimigruese dhe 

dokumentet e nevojshme për çdo lloj veçmas; 
 

• SH.I.V. do të ofrojë informata për viza imigruese dhe informata për parashtrim 
të Peticionit për vizë imigruese; 

 
• SH.I.V. do të caktojë intervista për viza joimigruese. 

 
Këto shërbime do të ofrohen në emër të ambasadës amerikane nga: “Computer Sciences 
Corporation”  
 
Si mund ta kontaktoni Shërbimin Informativ për Viza 
 
Nga Maqedonia: 
 

• Aplikuesit për vizë do të duhet të blejnë numër identifikimi (PIN) në çdo filijalë të 
Bankës Komerciale në shumë prej 12 dollarëve amerikan të cilat mund të paguhen 
edhe në kundërvlerë në denarë. 

 
• Këtë numër identifikimi, aplikuesit mund ta përdorin çdo ditë pune duke e 

zgjedhur numrin e telefonit: +389 (0)2 309 9090. 
 
 
 
 
 

http://skopje.usembassy.gov/


Nga Kosova: 
 

• Aplikuesit për vizë do të duhet të blejnë numër identifikimi (PIN) në çdo filijalë të 
bankës “Raiffeisen” në shumë prej 12 dollarëve amerikan të cilat mund të 
paguhen edhe në kundërvlerë në euro. 

 
• Këtë numër identifikimi, aplikuesit do të mund ta përdorin çdo ditë pune duke e 

zgjedhur numrin e telefonit: +381 38 247 973. 
 
Çdo numër identifikimi është i vlefshëm vetëm për shtatë minuta dhe mund të përdoret 
përgjat një viti nga data e blerjes.  Aplikuesit mund ta përdorin numrin për identifikim për 
të caktuar intervistën për vete dhe për më së shumti katër anëtarë të tjerë të familjes duke 
llogaritur prindërit, vëllezërit apo motrat dhe fëmijët, ju mund ta shfrytëzoni të njëjtin 
PIN numër për më shumë se një thirrje telefonike nëse shtatë minutat e parapara për 
bisedë nuk janë harxhuar. Shërbimi Informativ për Viza do të jetë në dispozicion për 
aplikuesit çdo ditë, prej orës 8 të mëngjesit deri në orën 5 pasdite, nga e hëna deri të 
premten, përveç ditëve të festës në Republikën e Maqedonisë.  Të hollat e paguara për 
numrin e identifikimit nuk mund të rikthehen, kjo shumë e mjeteve të paguara është 
shtesë e taksës administrative për aplikim.  

